
um athugun á bifreiða tryggingum.

Flm.: Benedikt Gröndal, Eggert G. Þorsteinsson, Sighvatur Björgvinsson.

Alþingi ályktar að fela ríkisstjórninni að láta fram fara sérfræðilega rannsókn
á því, hvort unnt sé að gera bifreiða tryggingar þjóðinni ódýrari og hagkvæmari,
og verði í því sambandi sérstaklega athuguð þau nýju tryggingakerfi, sem nú breið-
ast ört út í Bandaríkjunum og Kanada.

Greinargerð.

Bifreiðaeign íslendinga hefur farið ört vaxandi á síðustu árum, og jafnframt
hefur kostnaður við bifreiðatryggingar aukist að sama skapi. Ýmislegt veldur því.
að tjón á farþegum. ökumönnum og bifreiðum er hér mikið. og kemur það eðli-
lega fram í miklum tryggingakostnaði. Er því til mikils að vinna, ef unnt reyndist
að draga úr þessum kostnaði eða gera bifreiðatryggingar á annan hátt hagkvæmari
en þær hafa verið.

Sams konar vandamál huf'a í öðrum löndum leitt til þess, að fram hafa komið
hugmyndir um veigamiklar breytingar it tryggingakerfi bifreiða, og hafa þær sér-
staklega verið reyndar í Bandaríkjunum og Kanada.

Í Bandaríkjunum ber mest á svokölluðum "no fault" bifreiðatryggingum, sem
fyrst voru teknar upp i fylkinu Massachusetts árið 1971. Síðan hafa fjölmörg fylki
tekið upp slík kerfi í mismunandi myndum, og frum hafa komið á þinginu i
Washington tillögur um að skylda öll fylkin til þess.

Sameiginlegt þessum kerfum er, að greiðslur tjóna eru án tillits til sakar og
fara fram innan tiltekins tíma, sem er allt niður í 30 daga. Sparast við þetta mikil
málaferli, enda lögfræðingar andvígir kerfinu, en tryggingafélög yfirleitt hlynnt
því. Þá er það talin mikil framför, að bótamál fást afgreidd á mun skemmri tíma
en áður. Þar að auki hefur reynslan orðið sú, að iðgjöld hafa lækkað. Sem dæmi
má nefna, að hjá hinu gagnkvæma tryggingafélagi Allstate lækkaði iðgjald tiltek-
inna bifreiðatrygginga í New York úr $ 134 í $ 85, en hjá öðrum félögum nokkru
minna.

Sem dæmi um Kanada má nefna fylkið Manitoba, sem hefur tekið upp "no
fault" kerfi bifreiðatrygginga, sem nær jöfnum höndum til slysa á fólki og skemmda
af völdum bifreiða. Kerfið gengur undir nafninu "Autopak" og er í höndum eins
opinbers aðila, The Manitoba Public Insurance Corporation. Kerfið tók til starfa
seint á árinu 1971 og hefur þótt gefast mjög vel. Tryggingaiðgjöld eru annars vegar
af ökutækjum og fylgja þá árlegri skráningu þeirra, en hins vegar af ökumönnum,
en sá hluti er mishár eftir aldri og kyni, en auk þess eru hækkandi iðgjöld ef
ökumaður hefur lent í óhöppum, og fer það eftir sérstökum skala.

Hér er ekki unnt að gera ítarlegri grein fyrir þessum nýjungum, en þær gefa
ástæðu til þess, að þeim sé gaumur gefinn, enda þótt aðstæður séu um margt
ólíkar á Íslandi og í þeim löndum, sem nefnd hafa verið. því er þessi tillaga flutt
um að ríkisstjórnin láti fram fara sérfræðilega athugun þessara mála.


